
A-101

Afstöðumynd, byggingarlýsing

Ármúli 34
Landnr: L103810
Staðgreinir : 1293203
Staðf.nr. : STF1001384
Lóðarstærð: 1406,0m2

Ármúli 34 er upphaflega hannað árið 1959 af Sigurði Þormari og Ólafi Gutormssyni
arkitektum.
Byggingin er 3.hæðir án kjallara. Byggingin er staðsteypt, einangruð að innan og með
hefðbundnu báruklæddu sperruþaki með einangrun á milli sperra.
Árið 2021 voru samþykktir aðaluppdrættir frá Jóni M. Halldórssyni þar sem sótt var um
breytingu á rekstri húsnæðis á 2 og 3 hæð.
Þar sem áður var dagvistun ellilífeyrisþega var breytt í gististað í flokki II, Gististaður án
veitinga. Tegund b. Stærra gistihieimili.

Nú er sótt um leyfi til að nýta 2 og 3 hæð undir Konukot og Tímabundna búsetu.
Eldvarnir eru óbreyttar frá fyrri notkun húss. (Sjá fylgigögn aðaluppdrátta)

Nánari lýsing:

1.hæð:
Sameiginlegur inngangur er fyrir umrædd úrræði og verður sá inngangur vaktaður og
aðgangsstýrður fyrir úrræðið.

2.hæð:
Konukot
Í Konukoti er grunnþörfum kvenna sem þangað leita sinnt hvað varðar húsnæði, hreinlæti
og mat. Neyðarskýlið er opið frá kl. 17:00 til kl. 10:00 næsta dag og er fjöldi kvenna sem
sækir úrræðið að jafnaði um 8 talsins en geta þegar mest er verið allt að 12.
Fjöldi starfsmanna eru 2 og er vakt allan sólahringinn.
Starfsemin flokkast undir notkunarflokk 4, skv. byggingarreglugerð gr. 9.1.3 m.d.

Boðið er upp á heita kvöldmáltíð og léttan morgunverð. Matur er ekki framreiddur á
staðnum heldur er maturinn aðsendur á bökkum.

Starfsmannaaðstaða, salerni starfsmanna og ræstikompa eru staðsett á hæðinni, sjá
teikningar.

Mikilvægt er að starfsmenn hafi viðbragðsáætlun, sem felur í sér móttöku slökkviliðs, hún
skal unnin í samráði við brunahönnuð og/ eða slökkvilið og skal æfð minnst árlega.

3.hæð:
Tímabundin búseta
Sérstakt tímabundið húsnæði er tímabundið leiguhúsnæði sem ætlað er sérstaklega fyrir
skilgreinda hópa og þar sem boðið er upp á sérstakan stuðning. Með búsetu í sérstöku
tímabundnu húsnæði er unnið að því að undirbúa leigutaka fyrir sjálfstæða búsetu,
annað hvort á almennum leigumarkaði eða í félagslegu leiguhúsnæði.

Tímabundin búseta á 3.hæð er úrræði fyrir 6 konur sem eru að að reyna að koma undir
sér fótunum eftir langvarandi heimilisleysi. Þær fá herbergi til leigu ásamt stuðningi og
ráðgjöf varðandi sjálfstæða búsetu.
Umsækjendur um sérstakt tímabundið húsnæði þurfa að hafa vilja og getu til að fylgja
húsreglum og búa í nánu samneyti við aðra íbúa. Með búsetu getur einnig verið unnið að
því að koma íbúa úr tilteknum aðstæðum.

Úrræðið er opið fyrir leigjendur allan sólarhringinn.
Fjöldi starfsmanna á vakt eru 2 og er vakt allan sólahringinn.

Boðið er upp á heita kvöldmáltíð og léttan morgunverð. Matur er ekki framreiddur á
staðnum heldur er maturinn aðsendur á bökkum.

Starfsmannaaðstaða, salerni starfsmanna og ræstikompa eru staðsett á hæðinni, sjá
teikningar.

Mikilvægt er að starfsmenn hafi viðbragðsáætlun, sem felur í sér móttöku slökkviliðs, hún
skal unnin í samráði við brunahönnuð og/ eða slökkvilið og skal æfð minnst árlega.

Sorpgeymsla er sameiginleg með húsinu á lóð.

Engin breyting er á stærð hússins, hvorki í rúmmáli né flatarmáli.

Inngangur 2 og 3 hæðar

Grunnmynd 1.hæð 1:100

Stuðst er við teikningar
Jóns M. Halldórssonar frá árinu 2019

A-102

Grunnmynd 1.hæðar

Reykjavíkurborg 
Skipulagsfulltrúi 
Bt. Sigríður Maack 

Reykjavík 24.03.2025 

 

Efni:  Athugasemdir á grundvelli 2. mgr. 44. gr. laga nr. 123/2010, vegna tillögu um að 
innrétta og nýta húsnæði við Ármúla 34, 108 Reykjavík fyrir starfsemi Konukots.  

Til stofunnar hefur leitað félagið Krosshólmi ehf., kt. 600815-1560, eigandi fasteignar við 
Ármúla 32, 108 Reykjavík vegna fyrirhugaðrar nýtingar á húsnæði við Ármúla 34. Á 
embættisafgreiðslufundi skipulagsfulltrúa þann 13.02.2025 var lögð fram tillaga um að 
innrétta „Konukot“ fyrir 12 skjólstæðinga á 2. hæð og tímabundið búsetuúrræði fyrir 6 
skjólstæðinga á 3. hæð í húsi á lóð nr. 34 við Ármúla, samkvæmt uppdráttum Noland arkitekta, 
dags. 24.01.2025. 

Umbjóðandi minn mótmælir því með öllu að húsnæðið við Ármúla 34 verði notað fyrir slíkan 
rekstur. Í húsnæði umbjóðanda míns við Ármúla 32 er rekin rannsóknarstofa í fremstu röð og 
allt í kringum húsnæðið við Ármúla 34 eru fleiri fyrirtæki en rekið er í húsnæði umbjóðanda 
míns, sem eiga einnig enga samleið með þeim rekstri sem konukot rekur. Það að setja konur 
í svo viðkvæmri stöðu í miðja götu þar sem verslun og léttur iðnaður er til staðar er fráleit 
hugmynd.  

Vitað er að konurnar sem nýta sér úrræðið sem Konukot hefur upp á að bjóða hafa flestar átt 
erfiða æsku, hafi orðið fyrir áföllum í lífinu og margar þeirra eiga einnig við geðræn vandamál 
að stríða. Bakland kvennanna er lélegt og flestar þeirra neyta áfengis- og/eða vímuefna, því 
er fyrirséð að rekstur Konukots mun hafa slæmar afleiðingar fyrir þann rekstur og þá þjónustu 
sem er til staðar í nálægð við Ármúla 34.  

Þann 13. maí 2024 byggði Reykjavíkurborg svar sitt við við fyrirspurn fulltrúa 
Samfylkingarinnar, Framsóknar og Pírata um húsnæði fyrir starfsemi Konukots m.a. á því að 
“Varðandi staðsetningu neyðarskýla þá er æskilegt að ásýnd á viðkvæma starfsemi sé sem 
minnst. Núverandi húsnæði er illa farið og framtíðarskipulagið á svæðinu er mjög 
umfangsmikið, þar sem áætluð er mikil uppbygging og að miðstöð borgarlínu verði á svæðinu. 
Því var óskað eftir að eignaskrifstofa FAS leitaði áfram að nýju húsnæði fyrir Konukot“ sjá í 
þessu sambandi fylgiskjal nr. 1. 

Umbjóðandi minn telur ljóst að sömu rök eiga við hér þ.e. um er að ræða óhentugt húsnæði í 
Ármúla, Ármúli er ein af aðal verslunar og þjónustugötum borgarinnar með öllu tilheyrandi og 

framtíðarskipulagið á svæðinu er einnig mjög umfangsmikið, þar sem áætluð er mikil 
uppbygging og að miðstöð borgarlínu verði á svæðinu. 

Í tilvísuðu svarbréfi borgarinnar frá 13 maí 2024, kom fram varðandi húsnæði sem var til 
skoðunar á Sóleyjargötu, þar sem metnir voru kostir og gallar við húsnæðið. „Niðurstaðan var 
að leita að öðru húsnæði sem gæti hentað starfseminni betur, þar sem aðgengi fatlaðra var 
ekki til staðar, en skilyrði fyrir starfsleyfi er að kröfum um aðgengi fatlaðra sé fullnægt“ 

Jafnframt kom fram varðandi húsnæði að Hverfisgötu sem ekki var talið henta „m.a. vegna 
rakaskemmda, aðkomu sjúkra- og lögreglubíla, og bílastæði fyrir hreyfihamlaða sem ekki er 
unnt að uppfylla“ 

Umbjóðandi minn telur ljóst að sömu rök eiga við hér þ.e. varðandi aðgengi fatlaðra, aðkomu 
sjúkra- og lögreglubíla, og bílastæði fyrir hreyfihamlaða, eins hefur það heyrst að í húsinu hafi 
verið raki enda um gamalt  húsnæði að ræða. Umbjóðandi minn telur að niðurstaða í 
meðfylgjandi svarbréfi borgarinnar frá 13. maí 2024 eigi vel við hér þ.e. að borgin seigi að sýna 
konum í veikri stöðu þá virðingu að finna húsnæði sem væri gistiheimili eða sambærilegt þar 
sem klósett og baðaðstaða er prívat og umhverfi í kring sé hentugt, en ekki ein aðal 
verslunargata borgarinnar. Ljóst er að umrætt húsnæði í Ármúla uppfyllir með engu mikilvægi 
staðsetningar og þær lágmarkskröfur sem gerðar eru fyrir rekstur sem þennan.  

Þann 5. mars 2025 var tekið viðtal við Kristínu I. Pálsdóttur talskonu Rótarinnar sem rekur 
Konukot, hún tekur m.a. fram að „Miðað við stöðu kvennanna blasir þó við að Ármúli er ekki 
óskahúsnæði fyrir þær sem þurfa að dvelja þar í neyð sinni. Á jarðhæð hússins er núna 
teppahreinsun, hamborgarasjoppa og barnafataverslun. Skipulagsfulltrúi Reykjavíkur 
samþykkti að grenndarkynning væri fram fyrir húsráðendum þar og einnig í Ármúla 32, 36 og 
Síðumúla 19. Hún stendur yfir og lýkur 25. mars. Sex fyrirtæki eru skráð á ja.is við Ármúla 32, 
tólf við götunúmer 36 og tvö við Síðumúlan, svo umferðin er mikil.“ sjá í þessu sambandi 
fylgiskjal nr. 2. Umbjóðandi minn tekur undir það að húsnæðið henti með engu fyrir rekstur 
eins og Konukot með tilheyrandi nálægð við viðkvæman rekstur og þar sem umferð er mikil .  

Kolbrún Kolbeinsdóttir kynjafræðingur birti ágæta MA ritgerðin sína „Eini staðurinn í 
samfélaginu þar sem ekki er horft niður á þig“: Reynsla kvenna af Konukoti. Hún mætti í Rauða 
borðið þann 28. febrúar þar sem hún sagði frá niðurstöðum sínum, þar kom m.a. fram að Það 
vekur athygli að á meðan á heimsfaraldrinum stóð var leigt hótel fyrir konurnar sem þá voru 
í Konukoti þar sem aðstæður voru mun betri. Klósett og baðaðstaða var prívat auk 
einstaklingsherbergja svo konur fengu það næði sem þær þurftu. Í kjölfarið voru þeim einnig 
veitt varanleg búsetuúrræði. Þær konur hafa ekki þurft að snúa aftur í konukot. Sjá í þessu 
sambandi fylgiskjal nr. 3.  

Húsnæðið í Ármúla 34 er með engu hentugt húsnæði, húsnæðið hefur ekki klósett og 
baðaðstöðu prívat og staðsetning er fráleit. Ljóst er að húsnæðið uppfyllir ekki þær kröfur sem 



 
LÖGMANNSSTOFA 

Lagarök lögmannsstofa, Síðumúla 34, 108 Reykjavík, Sími 588-1177 – lagarok@lagarok.is  

 

gerðar eru fyrir rekstur sem þennan, í gögnum kemur fram að starfsemin flokkist undir 
notkunarflokk 4, skv. byggingarreglugerð gr. 9.1.3 m.d.  Í byggingarreglugerð nr.112/2012 
kemur fram í tilvitnuðu ákvæði að einstaklingar sem hér um ræðir geti sofið, þekkt flóttaleiðir 
og bjargað sér út ef eldur kemur upp í húsnæðinu.  Ekki er hægt að sjá að þessir einstaklingar 
sem hér um ræðir geti bjargað sér ef bruna ber að garði þar sem konurnar í Konukoti eru langt 
leiddar í fíkniefnaneyslu og eru ekki í andlegu jafnvægi. 

Einnig skal á það bent að einungis eru 12 metrar frá inngangi rannsóknarstofu Sameindar, sem 
Krosshólmi leigir út og fyrirhuguðum inngangi inn á Konukot. Að heimila starfsemi Konukots 
svo nálægt heilbrigðistengdri starfsemi er er með engu forsvaranlegt og gæti haft áhrif á 
starfsleyfi Sameindar þar sem m.a. er gerð er krafa um gott aðgengi bæði fyrir fatlaða og 
aldraða af hálfu Heilbrigðisráðuneytisins.  Einnig má benda á að ekki getur talist heppilegt að 
hafa athvarf fyrir einstaklinga með alvarlegan áfengisvanda við hlið rannsóknarstofu sem er 
að vinna mikið með etanól (alkóhól) og önnur lífræn leysiefni. 

Mikilvægt er að horfa til þess sem mestu máli skiptir þ.e. að skjólstæðingar hjá Konukoti fái 
bata, það eru einnig hagsmunir samfélagsins því með því sparast miklir fjármunir. Það að 
koma konum í svo viðkvæmri stöðu fyrir í einni aðal götu borgarinnar fyrir verslun og þjónustu 
er fráleit hugmynd, fyrirséð er að slíkt myndi koma mikið niður á þeim rekstri sem þar er fyrir.  

 

 

 

 

 

 

 

 



 

 

Reykjavík, 13. maí 2024 

VEL24040037 

 

SVAR VIÐ FYRIRSPURN 

 

Viðtakandi: Velferðarráð 

Sendandi: Rannveig Einarsdóttir, sviðsstjóri velferðarsviðs 

 

Efni: Svar við fyrirspurn fulltrúa Samfylkingarinnar, Framsóknar og Pírata um 

húsnæði fyrir starfsemi Konukots 

 

Þann 17. apríl 2024 lögðu fulltrúar Samfylkingarinnar, Framsóknar og Pírata fram í 

velferðarráði svohljóðandi fyrirspurn um húsnæði fyrir starfsemi Konukots: 

Meirihlutinn óskar eftir því að velferðarsvið greini frá því hvers vegna ekki hefur enn 
komið tillaga frá sviðinu um annað og hentugra húsnæði undir starfsemi Konukots í 
samræmi við bókun meirihlutans frá 5. október 2022. Þá er einnig óskað eftir því að 
velferðarsvið greini frá stöðu málsins á næsta fundi.   

Svar: 

Velferðarsvið hefur unnið að verkefninu með umhverfis- og skipulagssviði, Kanon 
arkitektum og eignaskrifstofu fjármála- og áhættustýringasviðs (FAS), sem hefur umsjón 
með leit að heppilegu húsnæði. Unnin var þarfagreining fyrir starfsemi Konukots, 
neyðarskýli og neyðarhúsnæði fyrir konur sem kynnt var í velferðarráði í febrúar 2023. 
Ennfremur unnu Kanon arkitektar forhönnunarskýrslu - forsendur og frumhönnun, sem 
lagði til mögulegar leiðir við uppbyggingu á húsnæðinu að Eskihlíð 2-4. Í lok október var 
ákveðið að byggja ekki upp húsnæðið að Eskihlíð 2-4 og leita þess í stað að hentugu 
húsnæði fyrir starfsemina. Ýmiss konar húsnæði hefur verið skoðað en leit stendur enn 
yfir. Fjárfestingarheimild velferðarsviðs 2024 er 25 m.kr. vegna endurbyggingar eða 
stækkunar Konukots, en var á árinu 2021-2031 450 m.kr. 

 
 
Tímalína verkefnisins í grófum dráttum: 
September 2022 - febrúar 2023 
Unnin var þarfagreining af USK fyrir neyðarskýli og neyðarhúsnæði fyrir konur sem kynnt 
var velferðarráði 1. febrúar 2023. Sjá meðfylgjandi skýrslu. 
 
Nóvember 2022 - júní 2023 
Gerð var skýrsla af Kanon arkitektum um framtíð Konukots, neyðarskýli og 
neyðarhúsnæði fyrir konur sem var skilað til velferðarsviðs í júní 2023.  Sjá meðfylgjandi 
skýrslu. 
  
Í skýrslunni voru lagðar voru til fjórar leiðir og mælti verkefnahópurinn með leið 4. Leið 4 

gekk út á að rífa fjósið og hlöðuna og byggja nýja byggingu í þeirra stað, þar sem á neðri 

hæðinni yrði gistiskýli og á efri hæðinni tímabundið húsnæði. Nýja byggingin yrði tengd 

gamla steinhúsinu með tengibyggingu ásamt starfsmannaaðstöðu í steinhúsinu. 

Áætlaður kostnaður var 832 m.kr. Eftir viðræður við eignaskrifstofu FAS kom í ljós að 

verkefnið væri of dýrt og of flókið þar sem þyrfti að  fara í vinnu m.a. við deiliskipulag þar 



 

 

sem húsin eru friðuð og framkvæmdir framundan við Landsspítalann, Miklubraut í stokk, 

umferðarmiðstöð á svæðinu ásamt því sem nágrannar gætu haft áhrif á verkefnið. Við 

þetta bættist svo framtíðarskipulag svæðisins, sbr. það sem kemur fram hér aðeins 

neðar. 

 

Einnig var á tímabilinu skoðað húsnæði t.d. að Drápuhlíð, Sunnuvegi og Sóleyjargötu 

sem ekki var talið henta starfseminni. 

 
Október 2023 
Framtíðarskipulag svæðisins í kring um Konukot var skoðað og þar kemur fram að  
blokkir munu umlykja Konukot og yrði húsið miðdepill svæðisins. Varðandi staðsetningu 
neyðarskýla þá er æskilegt að ásýnd á viðkvæma starfsemi sé sem minnst. Núverandi 
húsnæði er illa farið og framtíðarskipulagið á svæðinu er mjög umfangsmikið, þar sem 
áætluð er mikil uppbygging og að miðstöð borgarlínu verði á svæðinu. Því var óskað eftir 
að eignaskrifstofa FAS leitaði áfram að nýju húsnæði fyrir Konukot. 
 
Nóvember 2023 
Velferðarsvið fór yfir húsnæði á Sóleyjargötu þar sem metnir voru kostir og gallar við 

húsnæðið. Niðurstaðan var að leita að öðru húsnæði sem gæti hentað starfseminni 

betur, þar sem aðgengi fatlaðra var ekki til staðar, en skilyrði fyrir starfsleyfi er að kröfum 

um aðgengi fatlaðra sé fullnægt. 
 
Janúar 2024 
Farið var í smávægilegar lagfæringar innanhúss á Konukoti. Loftræsting á salerni á neðri 
hæð var löguð og eldhúsinnrétting lagfærð. Ef fara á í frekari framkvæmdir þá þýðir það 
mjög mikið inngrip í húsið sem er friðað og mun það verða kostnaðarsamt og líklega yrði 
ekki unnt að vera í húsinu á meðan. (Samkvæmt meðfylgjandi minnisblaði sem unnið 
var á umhverfis- og skipulagssviði 2020 var húsið ástandsskoðað, lagðar til tillögur til 
úrbóta og gróf kostnaðaráætlun gerð varðandi ytra byrði hússins að upphæð rúmlega 43 
m.kr.). 
 
Skoðaður möguleiki á að kaupa húsnæði í Sóltúni, en ekki reyndist unnt að kaupa það. 
 
Mars 2024 
Skoðun húsnæðis að Hverfisgötu, en húsnæðið ekki talið henta m.a. vegna 
rakaskemmda, aðkomu sjúkra- og lögreglubíla, og bílastæði fyrir hreyfihamlaða sem ekki 
er unnt að uppfylla. Einnig er húsnæðið of stórt fyrir starfsemina með tilheyrandi 
leiguverði. 
 
Apríl 2024 
Skoðun húsnæðis í Öskjuhlíð, og húsnæðið talið henta starfseminni með lágmarks 
breytingum.  Málið var tekið áfram og þar var niðurstaðan að leiguverð yrði of hátt. 
 
Maí 2024 
Fyrirhugað er að velferðarsvið, eignaskrifstofa og Rótin fundi og ræði saman um næstu 
skref, líklega þarf að leita að gistiheimili eða sambærilegu. 
 
 
 
 
 
 







































Margrét Brynjólfsdó�r 

Umsögn birt 24.03.2025 

Varðandi Ármúla 34 
Góðan dag! 
Við sem starfrækjum Smábitann Stekkholt ehf að Ármúla 34 viljum lýsa áhyggjum okkar 
af brey�ngu sem á að gera à atvinnuhúsnæði sem Ármúli 34 er, þ.e. allt húsið en 
samkvæmt kynningu frá Reykjavíkurborg er því nú breyt í íbúðarhúsnæði. 
Starfrækja á þar Konukot . 
Þar sem ég hef komið með fatnað og fleira og gefið í Konukot hef ég að sjálfsögðu tekið 
e�ir umgengni kringum húsið sem er hræðileg. 
Það er að sjálfsögðu á ábyrg Reykjavíkurborgar að koma þessari starfsemi fyrir inní 
atvinnu og íbúðarhverfi. 
Ef truflun og óþægindi skapast víð komu skjólstæðinga ykkar gagnvart rekstri Smábitans 
álítum við svo að Reykjavíkurborg bera alla ábyrgð á því. 
Viðskiptavinir Smábitans er fólk úr nærliggjandi hverfi og fas�r kúnnar lengra komnir að. 
Ef einhver truflun verður fyrir viðskiptavini okkar munum við fara fram á skaðabætur frá 
Reykjavíkurborg. 
Að sjálfsögðu eru skjólstæðingar ykkar velkomnir að versla en þar sem dyrum er lokað 
milli 10.00 og 17.00 á þjónustu við þá áskiljum við okkur rét �l þess að banna daglanga 
setu eða veru skjólstæðinga ykkar inni á staðnum enda ber aðstaðan ekki slíka 
þjónustu. 
Þessi þjónusta ykkar varðar skjólstæðinga Reykjavíkurborgar og ætlumst við �l að 
Reykjavíkurborg skilji ábyrgð sína og þjónus� skjólstæðinga sína á þann hát að þeir 
valdi ekki annarri starfsemi á svæðinu óþægindum og skaða. 
Með þökk 
23. Mars 2025 
Fyrir hönd Smábitans 
Stekkholts ehf. 
Guðrún Sólveig Pálmadó�r 

Umsögn um fyrirhugaðan flutning Konukots í Ármúla 34. 
 
Fyrir hönd móður minnar, eiganda eignar 0107 á 1. hæð við Ármúla 36, Sigríðar 
Valdimarsdóttur, geri ég athugasemd vegna flutnings Konukots í Ármúla 34. 
Starfsemi Konukots er vissulega mjög mikilvæg og nauðsynlegt að finna henni 
staðsetningu við hæfi. Eins og fram kemur af gögnum um málið er þetta áætluð 
tímabundin lausn og Ármúlinn ekki talin heppilegasta staðsetning starfseminnar en 
oft verða tímabundnar lausnir lengri en áformað er í fyrstu.  
 
Athugasemdir okkar snúa aðallega að því að skjólstæðingar Konukots þurfi að fara 
þaðan út yfir hádaginn, á milli kl. 10:00 og 17:00. Reynslan af því úr Eskihlíðinni er 
sú að konurnar hanga gjarnan á næsta lausa bletti í nánasta nágrenni, sofandi, 
vímaðar, við neyslu og jafnvel ógnandi og öskrandi. Það er ekki ásættanlegt fyrir 
fyrirtækjarekendur í næstu húsum og er einnig bæði ómanneskuleg og niðurlægjandi 
framkoma við konurnar. 
 
Fyrir hönd Sigríðar Valdimarsdóttur 

 
 
Ólöf Flygenring 

 
 

 
 
 
 
 
 
 
 
 



 

 

 

Reykjavík, 27. mars 2025 
USK25010277 

 
 
Varðar: Ármúli 34 – Umsókn um byggingaleyfi / SM 

 

Að lokinni grenndarkynningu er lögð fram að nýju umsókn Bjarna Óskars Þorsteinssonar, dags. 
24. janúar 2025, um leyfi til að innrétta Konukot, sem er tímabundið búsetuúrræði fyrir 6 
skjólstæðinga á efri hæðum í húsi á lóð nr. 34 við Ármúla. Fram kemur í umsókn að 
neyðarskýlið verði opið frá kl. 17 á daginn fram til kl 10 næsta morgun. 
 
Grenndarkynning byggingaleyfisumsóknar: 

Tillagan var grenndarkynnt frá 25. febrúar 2025 til og með 25. mars 2025. Eftirtaldir aðilar 
sendu athugasemdir / bréf: 

1. Anna Margrét Ólafsdóttir, lögfr., f.h. Sameindar, dags. 21.03.2025, 
2. Lagarök lögmannsstofa f.h. Krosshólma, eig. Ármúla 32, dags. 24.03.2025, 
3. Ólöf Flygenring f.h. Sigríðar Valdimarsdóttur, dags. 24.03.2025, 
4. Margrét Brynjólfsdóttir og Guðrún S. Pálmadóttir, dags. 24.03.2025. 

 
Eftirfarandi eru efnislegar athugasemdir hvers og eins, og þar sem þær eru nokkuð 
samhljóma er þeim svarað í heild: 

1. Anna Margrét Ólafsdóttir, lögfr., f.h. Sameindar. 

Fyrir hönd fyrirtækisins Sameindar að Ármúla 32, sem rekur rannsókna- og sýnatökusetur, 

gerir lögfræðingur eftirfarandi athugasemdir við að heimilt verði að reka neyðarrými að 

Ármúla 34: 

Í fyrsta lagi að starfsemi neyðarskýla fylgi oftast mikill sóðaskapur og ónæði sem fari ekki 

saman við þá heilbrigðisstarfsemi sem Sameind rekur, og jafnframt að starfsemi 

Sameindar, með þeim lífrænu leysiefnum sem henni fylgi, geti beinlínis verið aðdráttarafl 

fyrir fíkniefnaneytendur.  

Í öðru lagi þá uppfylli starfsemi Konukots ekki skilyrði byggingareglugerðar hvað varðar gr. 

9.1.3. um notkunarflokk 4, þar sem lögfræðingur telji að það gefi auga leið að 

skjólstæðingar Konukots geti ekki verið færir um að bjarga sér sjálfir í tilfelli af bruna.  

Verði Konukoti ekki fundinn annar staður þá verði Sameind að flytja starfsemi sína annað. 

2. Lagarök lögmannsstofa, f.h. Krosshólma, eiganda Ármúla 32 

Ágúst Ólafsson, lögmaður hjá Lagarökum, f.h. umbjóðanda síns mótmælir með öllu að 

húsnæðið að Ármúla 34 verði notað fyrir slíkan rekstur því fyrirséð verði að það muni hafa 

slæmar afleiðingar fyrir rekstur og þjónustu sem til staðar er að Ármúla 34. 

Ágúst vísar til fylgisskjals 1 um samsvarandi fyrirspurn vegna húsnæðis annars staðar og 

telur sömu rök eiga við hér um að húsnæðið að Ármúla 34 henti ekki slíkri starfsemi hvað 

varðar aðgengi hreyfihamlaðra og þeirri miklu uppbyggingu sem felst í framtíðarskipulagi 

svæðisins, sem og fylgiskjals 2 sem er viðtal við talskonu Rótarinnar, sem rekur Konukot 

sem segir að Ármúli sé ekki óskahúsnæði fyrir konurnar.  



 

 

 

Einnig hefur Ágúst samhljóðandi athugasemd og fyrri athugasemdaraðili, um að 

starfsemin geti haft aðdráttarafl fyrir fólk í neyslu vegna þeirra efna sem Sameind notar og 

að starfsemin uppfylli ekki brunareglugerð. 

 
3. Ólöf Flygenring, f.h. Sigríðar Valdimarsdóttur 

Fyrir hönd móður sinnar gerir Ólöf þær athugasemdir aðallega að skjólstæðingar Konukots 
þurfi að fara þaðan út yfir hádaginn, milli kl 10 og 17. Við það hafast konurnar við í næsta 
nágrenni, ýmist sofandi, vímaðar eða í neyslu og jafnvel ógnandi og öskrandi. Það sé ekki 
ásættanlegt fyrir fyrirtækjarekstur í nágrenni og einnig ómanneskjuleg og niðurlægjandi 
framkoma við konurnar. Ármúlinn sé ekki heppilegasta staðsetning fyrir starfsemina og oft 
verði tímabundnar lausnir til lengri tíma en áformað er í fyrstu. 
 
4. Margrét Brynjólfsdóttir og Guðrún S. Pálmadóttir  

Rekstraraðilar Smábitans, að Ármúla 34, óttast truflun af starfseminni og sóðaskap. Gera 
rekstraraðilar kröfu um að Reykjavíkurborg skilji ábyrgð sína og þjónusti skjólstæðinga 
sína á þann hátt að þeir valdi ekki annarri starfsemi á svæðinu óþægindum og skaða. 
Munu rekstaraðilar fara fram á skaðabætur frá Reykjavíkurborg ef einhver truflun verður 
fyrir viðskiptavini þeirra. 

Svar:  

Tekið er undir athugasemdir um að ákjósanlegast væri að neyðarúrræðið væri opið allan 
sólarhringinn, bæði fyrir skjólstæðinga þess og nágrenni. Hins vegar er þess konar úrræði 
ekki til staðar sem stendur. 

Ármúlinn tilheyrir miðsvæði, M2. Skv. Aðalskipulagi Reykjavíkur 2040 er heimild þar fyrir 
úrræði sem þetta. Því eru ekki gerðar skipulagslegar athugasemdir við erindið. 

Byggingafulltrúinn í Reykjavík yfirfer byggingaleyfisumsókn og staðreynir að hún sé í 
samræmi við byggingareglugerð. 
 

Niðurstaða: 

Ekki eru gerðar skipulagslegar athugasemdir við erindið. 

 

Skipulagsfulltrúinn í Reykjavík 

